
ᑐᓂᔭᐅᔪᖅ 

 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

 
ᐆᒧᖓ 

 
 
ᑐᓴᖅᑕᐅᔪᒃᓴᓄᑦ: X ᐃᓱᒪᓕᐅᕈᑕᐅᔪᑦ: 

 
ᐱᔾᔪᑕᐅᔪᖅ: 2023-ᒥ ᑎᔾᔭᓕᐅᑉ ᑐᒃᑐᖏᑦ ᒥᒃᓴᐅᑦᑎᓯᒪᔪᑦ ᐊᒻᒪ ᑲᑎᒪᔮᖅᑐᑦ ᖃᓄᐃᓕᖓᓂᖏᑦ. 

ᐱᓕᕆᐊᖑᓯᒪᔪᑦ: 

• ᑖᒃᑯᐊ ᑐᒃᑐᐃᑦ ᑐᒃᑐᑕᐅᓇᓱᓲᖑᕗᑦ ᐅᑯᓇᙵᑦ ᓄᓇᕗᒻᒥ ᓄᓇᓕᖕᓂ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, 
ᑰᒑᕐᔪᒃ, ᐊᒻᒪ ᖃᒪᓂ'ᑐᐊᖅ, ᖃᔅᓯᑲᓪᓚᖕᓂᓪᓗ ᓄᓇᓕᖕᓂ ᐅᐊᖕᓇᖓᓂ ᓴᔅᑳᑦᓱᐋᓐ ᐊᒻᒪ ᓄᓇᑦᓯᐊᑉ. 

• ᑲᑎᒪᔮᖅᑐᑦ ᒥᒃᓴᐅᓴᒃᑕᐅᓯᒪᔪᑦ ᐊᒻᒪ ᓇᐃᓈᖅᓯᒪᔪᑦ ᖃᓄᐃᓕᕙᓪᓕᐊᓂᖏᑦ ᖃᐅᔨᓴᖅᑕᐅᔪᑦ 
ᐋᖅᑭᒃᑕᐅᓚᐅᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᓄᓇᑦᓯᐊᒥ ᒐᕙᒪᒃᑯᓐᓄᑦ, ᑐᙵᕕᒋᔭᐅᓪᓗᑎᒃ 
ᖃᐅᔨᓴᕈᑕᐅᖃᑦᑕᖅᓯᒪᔪᑦ ᖃᖓᑕᓲᕋᓛᒃᑯᑦ Queen Maud Gulf−ᒥ ᓄᕐᕆᐅᕐᕕᖕᓂ 2006, 2007, 2008, 
2009, 2011, 2013, 2016, ᐊᒻᒪ 2018-ᒥ. ᑖᒃᑯᐊ ᑲᑎᒪᔮᖅᑐᑦ ᒥᒃᓴᐅᑦᑎᓯᒪᔪᑦ ᓇᓗᓇᐃᖅᓯᕗᑦ 
ᐅᓄᕈᓐᓃᖅᐹᓪᓕᕐᓂᖏᓐᓂᒃ ᑐᔾᔭᓕᐅᑉ ᑐᒃᑐᖏᑦ ᑕᐃᒪᙵᓂᑦ ᔫᓂ 2018. 

• ᔫᓂ 2011−ᒥᑦ, ᐊᕙᑎᓕᕆᔨᒃᑯᑦ ᓇᓚᐅᑦᑖᓚᐅᖅᐳᑦ ᐊᕐᓇᓪᓗᖕᓂᑦ ᑎᔾᔭᓕᐅᑉ ᑐᒃᑐᖏᓐᓂᒃ. ᑖᓐᓇ 
ᓇᓚᐅᑦᑖᖅᑕᖅ, ᑲᑎᑕᐅᓪᓗᑎᒃ ᐅᑭᐊᒃᓵᖅ ᑲᑎᑕᐅᓚᐅᖅᑐᑦ ᐊᕐᓇᐅᓂᖏᑦ ᐊᖑᑕᐅᓂᖏᑦᑕ, 
ᓇᓚᐅᑦᑖᕈᑕᐅᓚᐅᖅᐳᖅ ᖃᓄᖅ ᐅᓄᖅᑎᒋᓂᖏᓐᓂᒃ. ᕿᒥᕐᕈᔭᐅᒃᑲᓐᓂᖅᖢᓂᑦ 2011−ᒥᑦ 
ᖃᐅᔨᓴᖅᑕᐅᓚᐅᖅᑐᖅ 2018−ᒥᑦ, ᑎᑎᖅᑲᖃᖅᖢᑎᒃ ᐊᑐᐃᓐᓇᐅᓚᐅᙱᑦᑐᑦ 2011−ᒥᑦ, 
ᓇᓚᐅᑦᑖᖅᖢᑎᒃ 136,608 ᐃᓐᓇᕐᓂᒃ ᑐᒃᑐᖃᕐᓂᖓᓂᑦ ᐊᕐᕌᓂᓕᓴᕐᓂᒡᓗ, ᐅᓄᕈᓐᓃᕆᐊᑲᓪᓚᒃᖢᓂᑦ 
ᑕᐃᒪᖓᓂᑦ ᔫᓂ 1994, ᓇᓚᐅᑦᑖᖅᑕᐅᓯᒪᓪᓗᓂᑦ 276,000 ᐃᓐᓇᐃᑦ ᐊᕐᕌᓂᓕᓴᐃᓪᓗ. 

• ᐅᓄᕈᓐᓃᖅᐸᓪᓕᐊᓂᖓᓄᑦ ᐃᓱᒪᓕᐅᕆᓚᐅᖅᐳᑦ ᕿᒥᕐᕈᒃᑲᓐᓂᕈᒪᓪᓗᑎᒃ ᑎᔾᔭᓕᐅᑉ ᑐᒃᑐᖏᓐᓂᒃ 
ᖃᓄᐃᑉᐸᓪᓕᐊᓂᖏᓐᓂᒡᓗ ᔫᓂ 2023−ᒥ. ᔫᓂ 2023−ᒥ ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ ᐊᖏᔪᒥᒃ ᑭᖑᒻᒧᑦ 
ᐃᖏᕐᕋᓂᖓᓂᑦ ᓇᓗᓇᐃᖅᐳᖅ ᐅᓄᕈᓐᓃᕆᐊᖅᐸᓪᓕᐊᓚᐅᖅᑐᕐᒥᑦ. ᑕᒪᑐᒪ ᐱᔾᔪᑎᒋᔭᖏᑦ 
ᑐᑭᓯᐅᒪᔭᐅᑦᑎᐊᙱᓚᑦ ᑭᓯᐊᓂ ᐃᓱᒪᒋᔭᐅᕗᖅ ᐊᑐᓂ ᐅᓄᖅᓯᕙᓪᓕᐊᓂᖏᓐᓄᑦ ᐃᖏᕐᕋᓂᖏᓐᓄᓪᓗ 
ᕿᙵᐅᑦ ᐊᕼᐃᐊᕐᓗ ᑐᒃᑐᖁᑎᖏᑦ ᖃᐅᔨᓴᕐᕕᐅᔪᕐᒧᑦ.  ᑐᒃᑐᓐᓇᓱᓲᑦ ᑎᔾᔭᓕᐅᑉ ᑐᒃᑐᖏᓐᓂᒃ 
ᐊᒃᓱᕈᕆᔭᐅᓲᖑᕗᑦ ᓴᔅᑳᑦᓱᐋᓐ−ᒥ, ᑭᖑᓂᐊᓃᖦᖢᑎᒃ ᓄᓇᑦᓯᐊᕐᒥᐅᑦ, ᐊᒻᒪᐃᓛᒃ ᓄᓇᕗᒻᒥᐅᑦ.  ᓄᓇᕗᑦ 
ᑭᒡᒐᖅᑐᐃᕗᖅ ᒥᑭᑦᑐᒻᒪᕆᖕᒥ ᑎᔾᔭᓕᐅᖕᒥᑦ ᑐᒃᑐᑕᐅᕙᒃᑐᓂᑦ. 

 
ᒫᓐᓇ ᖃᓄᐃᓕᖓᓕᕐᓂᖓ: 

• ᔫᓂ 2023−ᒥ ᖃᐅᔨᓴᕐᓂᐅᔪᕐᒥᑦ ᓇᓚᐅᑦᑖᓚᐅᖅᐳᑦ 88,236−ᖑᓂᖏᓐᓂᒃ, (95% CI = 75,564-
103,033; CV = 8.3%) ᐊᕐᓇᓪᓗᐃᑦ ᐊᑕᖏᖅᖢᒋᑦ ᓇᓚᐅᑦᑖᖅᖢᑎᒃ 152,131−ᖑᓂᖏᓐᓂᒃ ᐃᓐᓇᐃᑦ 

ᑐᒃᑐᑦ (95% CI = 124,704-179,558; CV = 8.5%). ᓇᓚᐅᑦᑖᖅᑕᐅᔪᖅ ᐊᒥᓱᓂᒃ 
ᐅᓄᖅᓯᒋᐊᕐᓂᕋᐃᕗᖅ ᑎᔾᔭᓕᐅᑉ ᐊᕐᓇᓪᓗᖁᑎᖏᓐᓂᒃ.  

• ᔫᓂ 2023−ᒥ ᐊᑕᖏᕐᓗᒋᑦ ᓇᓚᐅᑦᑖᖅᑕᐅᔪᑦ ᐅᓄᕐᓂᖅᓴᓪᓚᕆᐅᓚᐅᖅᐳᑦ ᑲᑎᖦᖢᒋᑦ ᑐᒃᑐᐃᑦ 
ᓇᓚᐅᑦᑖᖅᑕᐅᓯᒪᔪᓂᑦ 2018−ᖑᓪᓗᑎᒃ 103,372 (95% CI = 93,684-114,061; CV = 4.9%) 
ᑎᑎᕋᖅᐸᓪᓕᐊᓪᓗᑎᒃ ᐊᕐᕌᒍᑕᒫᑦ 8% ᐅᓄᖅᓯᒋᐊᖅᑐᑦ ᑕᒪᐃᓐᓂᒃ ᐊᕐᓇᕐᓗᐃᑦ ᐊᒻᒪ ᑕᒪᕐᒥᒃ ᑐᒃᑐᐃᑦ 
ᓇᓚᐅᑦᑖᖅᑕᐅᔪᑦ. ᐅᓄᖅᓯᕚᓪᓕᖅᓯᒪᔪᑦ 2018−ᒥ 2023−ᒧᑦ ᐅᑎᕆᐊᖅᐳᑦ ᐊᕐᕌᒍᑕᒫᑦ 4-5%−ᒥ 
ᐅᓄᕈᓐᓃᖅᐹᓪᓕᖅᖢᑎᒃ 2018−ᒥ ᐊᒻᒪ 2011−ᒥ ᑕᒪᐃᓐᓄᑦ ᑐᒃᑐᓄᑦ ᓇᓚᐅᑦᑖᖅᑕᐅᓯᒪᔪᑦ ᒪᓕᒃᖢᒋᑦ 
136,608 ᐊᒻᒪ 103,372, ᐊᑐᓂ.   

• ᐃᕐᓂᐅᑦᑎᐊᕐᓂᖏᑦ ᓇᓚᐅᑦᑖᖅᑕᐅᓚᐅᖅᐳᑦ ᑎᔾᔭᓕᐅᑉᒧᑦ ᖃᓄᐃᕙᓪᓕᐊᓂᖏᓐᓂᒃ 
ᐅᓄᖅᓯᒋᐊᕈᑕᐅᓪᓗᐊᑕᓚᐅᖅᐳᑦ ᓇᓚᐅᑦᑖᖅᑕᐅᔪᑦ ᖁᖓᓯᕈᓕᖅᓯᒪᔪᑦ ᐊᓐᓇᒃᓯᒪᔪᑦ ᑕᐅᑐᒃᖢᒋᑦ 
ᓈᒻᒪᓚᐅᖅᐳᑦ.   

• ᖃᐅᔨᓴᖅᑕᐅᔪᑦ ᐊᕐᓇᓪᓗᐃᑦ ᖁᖓᓯᕈᖅᓯᒪᔪᑦ ᓇᓃᓐᓂᖏᑦ ᑕᑯᑎᑦᑎᕗᖅ ᑐᒃᑐᐃᑦ ᐊᐅᓚᓂᖏᑦ ᕿᖓᐅᑦ 
ᑐᒃᑐᖏᓐᓂ ᑎᔾᔭᓕᐅᑉ ᓄᕐᕆᐅᕐᕕᖓᓂᑦ ᐊᒻᒪᓗ ᓇᒧᙵᕈᓘᔭᖅᐸᒃᑐᑦ ᑎᔾᔭᓕᐅᑉ ᑐᒃᑐᖏᑦ ᐊᒻᒪ 
ᐊᕼᐃᐊᕐᒥᐅᑦ ᑐᒃᑐᖏᑦᑕ ᓄᕐᕆᐅᕐᕕᖏᓐᓂᒃ. ᐃᓚᓕᐅᑎᓯᒪᔪᖅ ᐅᓄᖅᑎᒋᓂᖏᓐᓂᒃ ᐊᑐᒐᒃᓴᖅ (IPM) 
ᓇᓗᓇᐃᕆᕗᖅ ᑎᔾᔭᓕᐅᑉ ᑐᒃᑐᖏᑦᑕ ᐃᖏᕐᕋᓂᕆᔭᖏᑦ 2023−ᒥᑦ ᐊᒥᓲᓚᐅᙱᓐᓂᖓᓂᑦ.   

• ᑲᑎᖦᖢᒋᑦ ᐊᕼᐃᐊᒃ ᐊᒻᒪ ᑎᔾᔭᓕᐅᑉ ᓇᓃᓐᓂᖏᑦ ᓇᓕᒧᒌᐸᓗᖕᓂᕋᐃᕗᖅ ᐊᐅᓚᓂᖏᓐᓂᒃ ᒪᕐᕉᒃ 
ᐃᕐᓂᐅᕐᕕᐅᔫᖕᓂ ᓇᒧᙵᖅᐸᓪᓕᐊᕌᔪᒃᖢᑎᒡᓗ ᑎᔾᔭᓕᐅᑉ ᓄᕐᕆᐅᕐᕕᖏᓐᓄᑦ.   

• ᕿᖓᐅᑦ ᑐᒃᑐᖏᑦᑕ ᐃᖏᕐᕋᓂᖏᑦ ᑎᔾᔭᓕᐅᑉ ᓄᕐᕆᐅᕕᖓᓄᑦ ᐊᑐᖃᑦᑕᖅᓯᒪᕗᖅ ᐊᕐᕌᒍᒐᓴᖕᓄᑦ. 
ᑭᓯᐊᓂ, ᐊᒃᑐᐃᓂᕆᔭᖓ ᑎᔾᔭᓕᐅᑉ ᑐᒃᑐᖁᑎᖏᓐᓂᒃ ᐊᒥᓲᓚᐅᙱᓚᑦ ᐅᓄᕈᓐᓃᕆᐊᖅᓯᒪᓂᖏᓐᓄᑦ 
ᕿᖓᐅᑦ ᑐᒃᑐᖏᑦ.   

• ᓇᓃᓐᓂᖏᑦ ᖃᓄᐃᓕᕙᓪᓕᐊᓂᖏᓪᓗᑦ ᐊᑐᖅᑕᐅᓚᐅᖅᐳᑦ, ᓇᓚᐅᑦᑖᖅᓯᒪᔪᑦ ᐃᓚᓕᐅᑎᓯᒪᔪᑦ 
ᐅᓄᕐᓂᖏᑦᑕ ᖃᐅᔨᓴᕈᑎᖓᓂᑦ ᖃᐅᔨᒪᔭᐅᑦᑎᐊᖅᖢᑎᒃ ᑭᒡᓕᒋᔭᖏᓐᓂ 2023−ᒥ ᐊᕐᓇᓪᓗᐃᑦ 
ᓇᓚᐅᑦᑖᖅᑕᐅᔪᑦ ᓇᓗᓇᐃᖅᓯᖅᑰᔨᕗᑦ ᓇᓃᓐᓂᖏᑦ ᐊᒻᒪ ᖃᓄᐃᓕᖓᓂᖏᑦ ᓇᓗᓇᐃᖅᓯᔪᓐᓇᑦᑎᐊᖅᐳᑦ 
ᐊᖏᒡᓕᕚᓪᓕᕐᓂᖏᓐᓂ 2023−ᒥ ᐅᓄᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᒪᓕᒃᖢᒋᑦ 2018−ᒥ ᐅᓄᕐᓂᖏᑦ 
ᓇᓚᐅᑦᑖᖅᑕᐅᓯᒪᔪᑦ.   

ᑐᓴᕆᐊᕐᕕᖃᕐᓂᖅ: 

• ᓯᕗᓪᓕᕐᒥ ᑐᓴᕆᐊᕐᕕᖃᓚᐅᖅᐳᑦ ᕿᑎᕐᒥᐅᑦ ᑭᕙᓪᓕᕐᒥᐅᓪᓗ ᐆᒪᔪᓕᕆᔨᒃᑯᖏᓐᓂᑦ 2023 

ᐱᒋᐊᓕᓵᖅᑎᓪᓗᒍᑦ ᓇᓗᓇᐃᖅᖢᑎᒡᓗ ᐃᑲᔪᖅᑐᖅᑕᐅᑦᑎᐊᕐᓂᖓᓂᒃ ᖃᐅᔨᓴᕐᓂᐅᔪᑦ 

ᐃᑲᔪᖅᑐᖅᑕᐅᓪᓗᓂᓗ ᑐᒃᑐᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᑦ. ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, 

ᐅᖅᓱᖅᑑᖅ, ᑰᒑᕈᒃ, ᑕᓗᕐᔪᐊᖅ, ᑲᖏᖅᖠᓂᖅ, ᖃᒪᓂ'ᑐᐊᖅ ᐊᒻᒪᓗ ᐊᕐᕕᐊᑦ ᐃᑲᔪᖅᑐᐃᓚᐅᖅᐳᑦ.  

ᓈᓴᐃᔨᖃᓚᐅᖅᐳᑦ ᑕᓗᕐᔪᐊᕐᒥᑦ, ᐃᖃᓗᒃᑑᑦᑎᐊᖅ, ᖃᒪᓂ'ᑐᐊᖅ, ᑰᒑᕈᒃ, ᐊᒻᒪᓗ ᓴᔅᑳᑦᓱᐊᓐ 

ᖃᐅᔨᓴᖅᑎᓪᓗᒋᑦ. ᖃᐅᔨᓵᓂᒃᓯᒪᓕᖅᑎᓪᓗᒋᑦ ᑐᓴᕐᕕᖃᖃᑦᑕᐃᓐᓇᖅᑐᑦ ᕿᑎᕐᒥᐅᑦ ᑭᕙᓪᓕᕐᒥᐅᓪᓗ 

ᐊᖑᓇᓱᒃᑐᓕᕆᔨᒃᑯᖏᓐᓂᑦ ᐅᓂᒃᑳᕐᓗ ᑐᓂᔭᐅᓚᐅᖅᖢᓂᑦ ᐊᐅᓚᑦᑎᔨᐅᖃᑎᖏᓐᓄᑦ ᒫᔾᔨ 31, 

2025−ᖑᑎᓪᓗᒍᑦ. 

ᐊᑐᓕᖁᔭᐅᔪᑦ: 

• ᐊᕙᑎᓕᕆᔨᒃᑯᑦ ᖃᓄᑐᐃᓐᓇᖅ ᐊᓯᔾᔩᖁᔨᙱᓚᑦ ᒫᓐᓇᐅᔪᖅ ᐊᐅᓚᑦᑎᔾᔪᓯᕐᓂᑦ ᑎᔾᔭᓕᐅᑉ ᑐᒃᑐᖏᓐᓂᒃ. 


